
O esplendor do patrimonio histórico a través 
de castros, mosteiros, igrexas, pazos, casas 
singulares e capelas é un dos principais 
atractivos da contorna dos viñedos da IXP Val do 
Miño en Ourense. Un territorio labrado pola 
historia, polo paso de culturas e xentes e 
onde tamén poderemos afondar na historia 
da literatura galega a través da figura de 
Ramón Otero Pedrayo.

A implantación das viñas en terrazas aluviais 
(chamadas Ribeiros), cuxas condicións de chan e 
climáticas son idóneas para o cultivo da vide, e 
as correctas prácticas vitivinícolas, froito dunha 
milenaria tradición, dan como froito uns viños 
de alta calidade, cun excelente equilibrio e 
harmonía, boas expresións aromáticas e óptimas 
condicións de conservación. Viños elaborados 
con uvas de variedades albariño, treixadura, 
godello, loureira, torrontés, sousón, mencía e 
caíño, entre outras, que amosan en cada copa a 
esencia da terra da que proceden.  

A Ruta dos “Viños con Esencia de Río” é unha 
viaxe por unha das zonas vitivinícolas 
máis antigas de Galicia: as terras ás beiras 
do Río Miño. Unha ruta que ten na auga e 
no viño e o seu fío condutor. Este itinerario 
enocultural permitiranos afondar nos procesos 
de produción de viño máis ancestrais e 
artesanais, e coñecer de primeira man como 
viticultores con verdadeira paixón polo seu 
traballo adaptaron os métodos tradicionais de 
cultivo e elaboración aos tempos actuais. Ao 
longo deste percorrido gozaremos aprendendo 
sobre o viño, gozando dunha gastronomía 
onde sobrancean as carnes e a castaña pero 
tamén o polbo á feira, descubrindo paraxes 
espectaculares, un rico patrimonio cultural 
e histórico e desconectando da rutina 
mergullándonos en espazos naturais únicos 
onde a auga sempre está presente nesta terra 
con esencia de río.

Treixadura, Torrontés, Godello, Albariño,
Loureira e Palomino. Para o tinto, Mencía, 
Brancellao, Mouratón, Sousón, Caíño Bravo, 
Caíño Longo, Caíño Tinto e Garnacha Tintorera.

Distancia: 190 km
Tempo estimado do percorrido en coche: 4 horas
Tempo mínimo estimado para as visitas da ruta: 
2 xornadas completas

Vides Singulares: Adega Ferreiros

AMOEIRO

Entre a vendima e as castañas
Arqueoloxía, literatura e viño nun dos vales máis poéticos do Barbantiño.
• Santuarios rupestres da Ferradura, abrigo do Raposo e da Zarra (Idade 
do Ferro, simbolismo astronómico)
● Adega Terras Mancas
• Casa Museo Otero Pedrayo (Pazo de Trasalba)
• Igrexa románica de San Pedro de Trasalba
• Fervenza do Barbantiño e ruta fluvial entre muíños e pontes medievais
TOÉN

Entroido, pedra e viño 
A esencia popular e agrícola da ribeira, onde cada rúa cheira a tradición.
• Aldea de Moreiras (igrexa de San Pedro e conxunto de hórreos)
• Mugares (entroido tradicional, igrexa renacentista de Santa María, 
fonte, lavadoiro e cabaceiros)
• Torre de Puga e pazo de Olivar (restos da fortaleza medieval entre viñedos)
• Miradoiro do Banco de Puga
BARBADÁS

Terra de ritos e viñas esquecidas
Corazón simbólico da vella viticultura ourensá.
• Santuario de San Benito da Cova do Lobo
• Penedo Vigón (ritual curativo popular)
• Centro histórico de Bentraces
• Fervenza de Barbadás
• Miradoiro do Miño
COLES

Viño con alma pacega
Mestura pazos, pedra e uvas nunha paisaxe de elegancia e tradición.
• Casa Rectoral de Vides Singulares (século XVIII, hotel-adega)
● Adega Ferreiros
• Igrexa románica de Santo Eusebio da Peroxa
• Pazo de Fontefiz (Centro de Recuperación de Gando Galego)
• Igrexa románica de Santa María de Ucelle
A PEROXA

O balcón dos tres ríos
Unha lección de historia, ferro e paisaxe vitícola.
• Castelo da Peroxa (fortaleza altomedieval)
• Miradoiro de Carracedo (vistas a viñedos en socalcos)
• Enclave dos Peares (confluencia Miño–Sil–Búbal, ponte eiffeliana, 
murais de Rodolfo Prada)
• Igrexa de San Martiño
• Pazo de Turbisquedo
NOGUEIRA DE RAMUÍN

Corazón da Ribeira Sacra
O Sil reflíctese no viño e no silencio dos mosteiros.
• Necrópole tumular das Cabanas
• Mosteiro de San Estevo de Ribas de Sil (románico e renacentista)
• Miradoiros sobre o canón do Sil
• Embarcadoiro de Santo Estevo
PEREIRO DE AGUIAR

Da historia ás estrelas
Combina arqueoloxía e panorámicas que fan soñar.
• Castro de San Tomé (pasado prerromano e vistas do val do Loña)
• Casa Torre de Lamela
• Pazo A Fronteira
OURENSE

A cidade que se bebe
Ourense funde pedra, lume e auga quente: 
o final perfecto para brindar co Miño.
• Catedral de San Martiño
• Casco histórico e rúas de tapas
• As Burgas (mananciais termais, BIC)
• As pontes sobre o río Miño
• Termas do Miño: Chavasqueira e Outariz


